
bouxbien Mungz Sugi  faenzcieng ndei 3

Mehlaux Veiz Vangzsi

Gaegboux ngamq haen gvaq, ndaw ranznamh
daemqdedded

mbongfaex cici yaya

baihdoeng  Mbanjgaeqgim, aen
yiengj yaep he, riep
baengzndaij maedsaed haenx daj baihndaw biengj
hai, gaendwk yiengj “ba” sing he, dienhdaeng rongh
lo. Laj ronghdaeng, mehlaux umgswnh he roengz
mbonq  byaij yungh
hohfwngz goetdaed haenx daj gwnz daizseiqfueng

daengz naj conghcueng,

dawz fagroi faexndaem hwnjdaeuj, menhmenh roi gij

byoemgyaeuj hau de. Sa ra roifaex roi

byoemgyaeuj fatok gij singyaem haenx, lumj
goengbaed danz gimz nei, yaep dingz yaep yieng],
yaep sang yaep daemq, daiq aen ukgyaeuj de dauq
mwhgonq. Hot fwen Bouxcuengh geqlaux haenx,
youq henz rwz de yiengj hwnjdaeuj:

Sai dwg mbwn,

Mbwk dwg deih,

Mbwn hoemq deih,

Seih gvanbaz.

Gwnzmbwn byajraez youh doek fwn,

Lajdeih va hai mak youh baenz,

Aenmak diemzsub bouxsai gwn,

Aen mak haemzsoemj mehmbwk cimz.

Hot fwen neix dwg mwh de ngamq baenzsau
daxmeh son. De geiq ndaej, daxmeh doq loeng
raemxda doq son de, sing fwen siliengz raixcaix, eu
dwk eu dwk, de hix lumj daxmeh nei raemxda
nyoengx okdaeuj lo. Seizhaenx de lij oiq, mbouj rox
hot fwen neix gangj gijmaz. Gvaqlaeng maj hung lo,
baenzgeq lo, de hix geizheih, hot fwen gangj deng gij
saeh daengx ciuh swhgeij liux; roxnaeuz gangj,
ciuhvunz neix mboujlwnh gijmaz saeh, de cungj ciuq
hot fwen neix bae guh.

De roi byoem ndei le, youq gwnz gyaeuj heux
baenz aen luiq he. Gaendwk, youh “ba” sing he rag
haigvan dienhdaeng, ranzninz laep lo, dienhdaeng
ranzdajcawj rongh lo. De daenj haiz byaij daengz
ranzdajcaw]j, swiq hek, sauz haeux, dwk raemx
Gij sibgvenq
ranz Bouxcuengh, mboujguenj haeux lai haeux noix,

roengz rek, diemj feiz cawj souh

doengxngoenz cungj dwg cawj rek souh he, gwn sam
donq, banhaemh c¢ij gwn haeuxhawq. Mehlaux
ndangndeu, vihmaz hix cawj baenz rek? Lij miz
duzmou dem! Daj baenz bawx le, ngoenznaengz de
baez hwnq couh cawj souh gonq. Ngoenzngoenz
baenzneix mbouj gaij gvaq.

Gogut hawq youq ndaw saeuq dawzsasa, gij feiz
hoengzoq ciuq rongh aen najnyaeuq mehlaux. Daraiz
de bienq ronghsag lo, ukgyaeuj de hix singjsat lo, de

angqlag  ciuhvunz

hwnj le gij saeh
Okhaq!

Vunz gangj: Mehmbwk cibbet bi ceiq gyaeu,

naemj

swhgeij

mehlaux cibbet bi seiz, sau gvaq gyoengq lwgsau

daengx Mbanjgyaeujvaiz.  Seizhaenx, ndaw ranz
cawx gaiq gingq he cungj mboujmiz ngaenz, caenh
nyi bouxwnq lwnh de maj ndaej gyaeu, dauqdaej
baenzlawz gyaeu, de hix mbouj sijsaeq ngonz gvaq.
Yahmoiz daeuj lo, bang de ra bouxgvan, mbouj
caeuq de gangj, caenh caeuq bohmeh doxyaeng.
Yahmoiz baema lo, daxmeh cij naeuz hawj de, yaek
“gai” de daengz Mbanjgaeqgim bae. De ndaej gangj
gijmaz ne, haq duzgaeq riengz duzgaeq, haq duzma
riengz duzma, mboujmiz banhfap. Ngoenz haenx
okhaq, gwnz gyaeuj de hoemq gaiq baengzhoengz he,
baenz loh de cungj huk, hoeng mbouj lae saek dik
raemxda, huk daengz Mbanjgaeqgim, de lumj duz
gaeqrah nei, moengjmoengj doengjdoengj couh
caeuq bouxsai caengz raennaj gvaq haenx baenz
gvanbaz lo. Aenvih bouxsai baenz bouxgvan de
haenx heuh Veiz Muzsanh, de daj seizhaenx couh
miz aen coh mbouj suenq coh he: Veiz Vangzsi.

Haemh haenx, baengznding hoemq gyaeuj deng
vunz biengj, de laeglemx hai lwgda, aeya!
Daegmbauq he ndwn youq doignaj de riunyumnyum,
de baez raen ndaw sim diemzsubsub! “Dwg gou
mingh ndei, haq ndaej bouxgvan baenz mbaugq.” De
caeuq Muzsanh gvaq sam ngoenz saedceij moq.
Songde naj doiq naj youq ndaw riepbaengzndaij
doxmieng: Doxndiep doxgyaez daengz laux.

Ciuq gij
bawxmoq youq ranz bouxgvan gvaq sam ngoenz le

sibgvenq  geqlaux  Bouxcuengh,
couh ngaiz dauq ranz bohmeh. Gvaqlaeng couh youq
ranzmeh, swhgeij hai diegfwz ndaem faiq ndaem
ndaij, daemj baengzdoj, gag rom ngaenz. Bungz
ngoenzciet, cij bae ranz bouxgvan youq ngoenz song
ngoenz. Daengz seiz miz ndang le, yaek naengh
ndwen, cijndaej daengz ranzgvan caj seng. Daj
bouxlwg nduj seng le, bawxmoq cij suenq vunzranz
bouxgvan.Veiz Vangzsi daj dauq ranzmeh le, nien
Muzsanh raixcaix, de daengz gwnz Ndoigaeqgim hai
gaiq diegfwz he ndaem gofaiq. Ngoenznaengz de
cungj simfaengz dwk buet cibhaj leix loh, daiq
doengzcuk souh he, daengz reihfaiq guhhong. Daj
doek ceh daengz mbaet faiq buet geijlai baez, de
cungj geiq mbouj ndaej, buet mbouj yiemz. Ndaw
reihfaiq, yo gij ndiepgyaez de caeuq Muzsanh.
Muzsanh gingciengz daengz reihfaiq daeuj caeuq de
raennaj, caeuq de mbaet faiq, song vunz mwngz
gaemz gou gaemz ndoet gij souh ndaw doengzcuk
haenx. Saedceij gvaq ndaej miz feihdauh danggmaz,
hoeng hix miz giz mbouj habsim. De magmuengh
vaiqdi mizndang, baenzneix couh ndaej vaiqdi buen
daengz ranz Muzsanh bae. Hoeng, sou le song baez
faiq, daemj le seiq baet baengzdoj, aen ndang de lij
lumj baenzsau nei, ndaw dungx gijmaz cungj mbouj
miz. Song bi gvagbae, de laihnaeuz ndaw mingh
swhgeij mbouj daiq miz lwg, siengj mbouj daengz
youq mwh doek cehfaiq baez daihsam, de couh
rox ndaw dungx swhgeij “miz” lo. De youq ndaw
reihfaiq gwnz Ndoigaeqgim caj Muzsanh, yaek lwnh
hawj de gij saeh ndei neix. Hoeng gvaiq lo, ngoenz
he, song ngoenz, ndwen he, song ndwen cungj mbouj
raen naj Muzsanh, dak vunz bae cam, naeuz de ok
dou bae gizgyae lo. “Ndaenq daeg neix lai lo, bae
gvae hix mbouj gangj saek coenz, Seiqglengq
luenhyauyau, bouxyak ngoenznaengz lij bae baih
Dahyougyangh hoenx Hungzginh dem, mwngz mbouj
lau, sim gou ngoenznaengz diugbubbub. Dangh-
naeuz vutmingh, lwgnyez caengz doekseng couh
mboujmiz daxboh, lwggyax mehmaiq baenzlawz gvaq
saedceij ne?”

